
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ

N ______ -Ա 
ԱՐՑԱԽԻ ՀԱՆՐԱՊԵՏՈՒԹՅԱՆԸ ԳՈՒՅՔ ՆՎԻՐԱԲԵՐԵԼՈՒ ՄԱՍԻՆ
Հայաստանի Հանրապետության քաղաքացիական օրենսգրքի 605-րդ հոդվածի և «Պետական ոչ առևտրային կազմակերպությունների մասին» Հայաստանի Հանրապետության օրենքի 5-րդ հոդվածի 2-րդ մասի համաձայն` Հայաստանի Հանրապետության կառավարությունը որոշում է.
1. «Լուսանշան» պետական ոչ առևտրային կազմակերպությանն ամրացված՝ Արցախի Հանրապետության Ստեփանակերտ քաղաքի Թումանյան և Գրիգոր Լուսավորիչ փողոցների խաչմերուկում կառուցված 6,161,486 ՀՀ դրամ հաշվեկշռային արժեքով՝ պետական սեփականություն հանդիսացող լուսացույցային օբյեկտը, հետ վերցնել և նվիրաբերել Արցախի Հանրապետությանը՝ Արցախի Հանրապետության Ստեփանակերտ քաղաքի երթևեկության կարգավորման նպատակով:
2. Հայաստանի Հանրապետության կառավարությանն առընթեր Հայաստանի Հանրապետության ոստիկանության պետին՝ սույն որոշումն ուժի մեջ մտնելուց հետո մեկամսյա ժամկետում կնքել համապատասխան պայմանագիր և ապահովել սույն որոշման 1-ին կետում նշված գույքի հանձնման-ընդունման աշխատանքների կատարումը:  
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ
                  ՎԱՐՉԱՊԵՏ


                         
      Կ.ԿԱՐԱՊԵՏՅԱՆ
 2017թ. _____ «____»
                                                                                                         ք. Երևան
ՀԻՄՆԱՎՈՐՈՒՄ

«ԱՐՑԱԽԻ ՀԱՆՐԱՊԵՏՈՒԹՅԱՆԸ ԳՈՒՅՔ ՆՎԻՐԱԲԵՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
  Ընթացիկ իրավիճակը և իրավական ակտի ընդունման անհրաժեշտությունը. 

2017 թվականի մայիս-հունիս ամիսներին Լուսանշան պետական ոչ առևտրային կազմակերպության կողմից Արցախի Հանրապետության Ստեփանակերտ քաղաքի Թումանյան և Գրիգոր Լուսավորիչ փողոցների խաչմերուկում կառուցվել է 6.161.486 ՀՀ դրամ հաշվեկշռային արժեքով լուսացույցային օբյեկտ, որը ներկայումս հաշվառված է Լուսանշան պետական ոչ առևտրային կազմակերպության հաշվեկշռում, սակայն դրա սպասարկումը պատշաճ կարգով իրականացնելու համար նպատակահարմար է այն փոխանցել Արցախի Հանրապետությանը:

2. Առաջարկվող կարգավորման բնույթը. 

      Նախագծով առաջարկվում է նշված գույքի տնօրինման, տիրապետման և օգտագործման իրավունքների փոխանցման ճանապարհով աջակցել Արցախի Հանրապետությանը:

3. Նախագծի մշակման գործընթացում ներգրավված ինստիտուտները և անձինք.
 Նախագիծը մշակվել է ՀՀ ոստիկանության կողմից:

         4.Ակնկալվող արդյունքը.
       «Արցախի Հանրապետությանը գույք նվիրաբերելու մասին» ՀՀ կառավարության որոշման նախագծի ընդունման արդյունքում «Լուսանշան» պետական ոչ առևտրային կազմակերպությանն հաշվեկշռում գտնվող պետական սեփականություն հանդիսացող գույքի նկատմամբ սեփականության իրավունքը կփոխանցվի Արցախի Հանրապետությանը: 
ՀՀ ՈՍՏԻԿԱՆՈՒԹՅՈՒՆ

ՏԵՂԵԿԱՆՔ
«ԱՐՑԱԽԻ ՀԱՆՐԱՊԵՏՈՒԹՅԱՆԸ ԳՈՒՅՔ ՆՎԻՐԱԲԵՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԱՅԼ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԿԱՄ ԱՅԼ ԻՐԱՎԱԿԱՆ ԱԿՏԵՐՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ԱՆՀՐԱԺԵՇՏՈՒԹՅԱՆ ԱՌԿԱՅՈՒԹՅԱՆ ԿԱՄ ԲԱՑԱԿԱՅՈՒԹՅԱՆ ՄԱՍԻՆ
«Արցախի Հանրապետությանը գույք նվիրաբերելու մասին» ՀՀ կառավարության որոշման նախագծի ընդունման կապակցությամբ այլ իրավական ակտերի ընդունման կամ այլ իրավական ակտերում փոփոխություններ կամ լրացումներ կատարելու անհրաժեշտություն չկա:
ՏԵՂԵԿԱՆՔ

«ԱՐՑԱԽԻ ՀԱՆՐԱՊԵՏՈՒԹՅԱՆԸ ԳՈՒՅՔ ՆՎԻՐԱԲԵՐԵԼՈՒ ՄԱՍԻՆ»  ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՊԵՏԱԿԱՆ ԲՅՈՒՋԵՈՒՄ ԾԱԽՍԵՐԻ ԿԱՄ ԵԿԱՄՈՒՏՆԵՐԻ ԷԱԿԱՆ ԱՎԵԼԱՑՄԱՆ ԿԱՄ ՆՎԱԶՄԱՆ ՄԱՍԻՆ
«Արցախի Հանրապետությանը գույք նվիրաբերլու մասին» ՀՀ կառավարության որոշման նախագծի ընդունման կապակցությամբ պետական բյուջեում ծախսերի կամ եկամուտների էական ավելացում կամ նվազում տեղի չի ունենա:
ՀՀ ՈՍՏԻԿԱՆՈՒԹՅՈՒՆ
